
[bookmark: _Toc100909937]SAK 001/22 Godkjenning av innkalling og saksliste
Leiar opnar møtet.
Vedtak: Innkalling og saksliste blir godkjend. 

[bookmark: _Toc100909938]SAK 002/22 Orienteringar
a) [bookmark: _Toc100909939]Interessepolitisk verstad med NBF
Silje orienterar frå Interessepolitisk verkstad saman med Blindeforbundet på Hurdal 21-.23. januar. Der blei det blant anna halde foredrag av Per Olaf Lundteigen  som snakka om universell utforming i arbeidslivet. Dei hadde workshops om TT på laurdagen, og universell utforming i arbeidslivet på søndagen. Det var ei hyggeleg og lærerik helg. Den interessepolitiske avdelinga til NBF skal arbeide vidare med begge temaane. 
b) [bookmark: _Toc100909940]Samarbeid med Munch-museet
Nora informerer styret om prosjektet. Det er sett ned arbeidsgruppe der Nora er med. Gruppa er engasjert, har hatt to møter og prosjektet er godt i gang. Arbeidsgruppa si rolle er å gje råd til kunstnaren, som skal halde utstilling, med tanke på tilrettelegging. NBfU vil motta ein skiftleg avtale veldig snart. Gruppa skal og delta to workshops rundt prosjektet, og utstillinga skal vere ferdig til 1. oktober. 
c) [bookmark: _Toc100909941]Statped vurderer å avslutte dei årlege elevkursa
Silje informerer styret om at Statped vurderer å avslutte dei årlege elevkursa sine. Det er fordi det har vore lite oppmøte på kursa dei siste to åra. Det har skapt reaksjonar, og ho skal saman med NBF ha eit møte med Statped om dette. Styret snakkar om kva som bør gjerast om dette tilbodet blir teke vekk. Dette er eit viktig tilbod der deltakarane får tilgang på tilrettelagd læring samtidig som dei får bruke tid med andre med same utfordringane. Styret vil arbeide interessepolitisk for å hindre at tilbodet blir nedlagd. 
d) [bookmark: _Toc100909942]Menyprosjektet
Silje orienterar frå menyprosjektet. Prosjektgruppa er komen godt i gong. Det har nyleg vore filminnspeling og dei har fått trykka nye NBfU-genserar. Så langt har Egon fått sine menyar i punktskrift, medan Peppes Pizza ventar på sine. Det er endå nokre middlar igjen til nokre andre resturantar. Prosjektet har fått ein del merksemd frå blant anna NRK. Maren og Thomas frå Interessepolitisk utval er no med i prosjektgruppa. Den består no av Silje, Nora, Ingvild, Maren Gjærde Tryggestad og Thomas Peelen. 
e) [bookmark: _Toc100909943]Landstyremøte til NBF
William orientera frå Landsstyremøte til NBF som blei halde 26.-28. november på Hurdal med moglegheit for å delta digitalt. Der blei det blant anna behandla ei ankesak, budsjett og William heldt innlegg om NBfU. Vi fekk og spørjemål om universell utforming og læremiddel, og om vi har nokre videoar til eventuelle skulebesøk og anna. Her blei det henvist til podcasten vår, Bind Ugdom. I etterkant av landsstyremøtet  var det intervju på Radio Z. 
Vedtak: Sakane blir teke til orientering. 

[bookmark: _Toc100909944]SAK 003/22 Invitasjon frå DBSU
Vi har motteke invitasjon frå vår danske søsterorganisasjon, Dansk Blindesamfunds Ungdom (DBSU), om å delta på deira generalforsamling den 22.-24. april anten fysisk eller digitalt. Fleire frå styret har lyst å delta, men prioriterer Tillitsvaldkonferansen som blir arrangert same helg på Fornebu.  Styret einast om å lage ei videohelsing i staden. 
Vedtak: Det skal lagast ei videohelsing til DBSU si generalforsamling. 

[bookmark: _Toc100909945]SAK 004/22 Årsmøte til Studieforbundet Funkis
Vi er blitt inviterte til å sende ein representant til Studieforbundet Funkis sitt årsmøte som skal haldast 28. april i Oslo. Styret tek ei vurdering, og einast om at NBfU ikkje har moglegheit til å delta.  
Vedtak: Det blir ikkje send ein representant for NBfU til Studieforbundet Funkis sitt årsmøte. 

[bookmark: _Toc100909946]SAK 005/22 BUT – Barne og ungdomstinget
Landsrådet for Norges barne- og ungdomsorganisasjonar skal halde «Barne- og ungdomstinget» (BUT) i Oslo den 28. april. Det er LNU sitt årsmøte og øvste demokratiske organ. William og Tina er representantar frå NBfU. Silje e vara. 
Vedtak: William Skauen og Tina Sleire Sandvik representerer NBfU i BUT. Silje Solvang er vara. 

[bookmark: _Toc100909947]SAK 006/22 Vedtektsendringar
Styret går gjennom alle vedtektsendringsforslag og lagar innstilling. Vedtektsendringsforslaga blir sendt vidare til regionane sine årsmøter. 
Vedtak: Vedtektsendringsforslaga innstillast av Sentralstyret og sendast til regionane sine årsmøter. 

[bookmark: _Toc100909948]SAK 007/22 Regionane rundt
a) [bookmark: _Toc100909949]Region Aust
Henning orienterar. Regionen hadde julebord i desember der dei og inviterte Sør sine medlem. Det var 30 deltagarar, og helga var fyllt med mange forskjellige aktivitetar. Der i blant julebakst, trening, juleleikar, rebus og goalball. Årsmøtet blir i Halden 11.-13. mars. Så langt er det 16 påmeldte, og det blir både bowling og badeland. Tina deltek som observatør frå Sentralstyret. Årsrekneskapet for 2021 gjekk i pluss. Det er Liseberg tur i juni saman med region Vest og Sør. Dei har og fått støtte frå LNU til ein sommartur til Geilo i juli. Utover det ser dei på moglegheitene for dagsarrangement og vurderar å søkje om støtte til ei kurling-helg. Det blir teke ny vurdering om dei skal halde fram med «Skravlekveldar» etter Årsmøte. Til slutt blir det julebord på slutten av året. 
b) [bookmark: _Toc100909950]Region HedOpp
Silje informerer om regionen sin aktivitet. Dei har motteke støtte frå fylkeslaga, og skal arrangere årsmøte/aktivitetshelg på Beitostølen  07.-10. april. Silje deltek som observatør frå Sentralstyret. 
c) [bookmark: _Toc100909951]Region Midt-Noreg
Henning orienterar. Regionen hadde Valentins-kveld i februar. Det var ein fin gjeng som møtte og det var god steming med spel og kos. Dei samarbeida med Nyborg IL om goalball, og har bidratt til at idrettslaget har gjennomført fleire treningar. Årsmøte blir i Molde 25.-27. mars. Henning deltek som observatør frå Sentralstyret. 
d) [bookmark: _Toc100909952]Region Nord
Ingvild orienterar om aktiviteten til regionen. Julebordet 17.-19. desember blei avlyst på grunn av innstramming i smittevernstiltaka. Årsmøte blir på Evenes 1.-3. april med sikkerheitskurs med Widerøe og kurs i rettigheiter rundt BPA og skule. Ingvild deltek som observatør frå Sentralstyret. Regionsstyret ser på moglegheitene for eit dagsarrangement i Tromsø i mars, og har fått støtte til «Blindmila» i juni som er ope for alle regionane. I februar var det 13 påmelde, og sju plassar att. Sommartur blir gjort om til haustarrangement eller julebord. 
e) [bookmark: _Toc100909953]Region Sør
Regionen skal arrangere digitalt årsmøte den 12. april. Silje deltek som observatør for Sentralstyret. Regionsstyret sett pris på at Aust inkluderer Sør sine medlem på fleire av sine arrangement. 
f) [bookmark: _Toc100909954]Region Vest
William informera om Vest sin aktivitet. Dei gjennomførte Julebord i desember der det var seks påmeldte. Dei arbeida og med ein medlemsundersøking. Årsmøtet skal haldast i Bergen 1.-3. april. Tina deltek som observatør frå Sentralstyret. 
Vedtak: Sakane blir teke til orientering. 

[bookmark: _Toc100909955]SAK 008/22 Kontoret rundt
Organisasjonsrådgjevar, Vilde, orienterar frå administrasjonen sitt arbeid. Dei siste månadane har gått til blant anna ferdigstilling av tidlegare prosjekt, skriving av søknad til nytt prosjekt om brukarmedverking, medlemsarbeid og ferdigstilling av årsrekneskap både sentralt og for regionane. Julekalendaren i desember har fått gode tilbakemeldingar. Det har og vore oppstartsperiode for utvala. Nokre frå internasjonalt utval var i Kenya saman med dagleg leiar, Irene Elise, for å arbeide vidare med utvekslingsprosjektet (Norec-prosjektet). Det har og gått ein del tid til arbeidet rundt stillinga som organisasjonsrådgjevar som no er utlyst.
Vedtak: Saka blir teke til orientering. 

[bookmark: _Toc100909956]SAK 009/22 Annsetjing
I februar lyste vi ut stillinga som organisasjonsrådgjevar på Finn.no, då noverande organisasjonsrådgjevar, Vilde Adolfen, skal slutte. I veke 7 blei det halde intervjuar, der ein av kandidatane fekk tilbod om stillinga. Vedkommande takka nei, då ho hadde fått tilbod ein anna stad. 
Vidare blir det foreslått å leggje ut stillinga på nytt. Organisasjonsrådgjevar Vilde foreslår å auke lønnsrammene. Dette er fordi det er kome tilbakemeldingar om at lønna er for låg. Styret tek ei vurdering på forslaget, og trur det vil gjere stillinga meir attraktiv. Lønnsrammene blir vedtatt endra og stillinga utlysast på nytt.
Vedtak: Stillinga lysast ut på nytt med auka lønnsrammer. 

[bookmark: _Toc100909957]SAK 010/22 Årsrekneskap 2021
Styret går grundig gjennom årsrekneskapet for 2021. Ingvild tek oss gjennom post for post. Konklusjonen er at vi gjekk i overskot med 487 850,89 kr i 2021, til tross for budsjettert underskot. 
Vedtak: Saka blir teke til etterretning. 

[bookmark: _Toc100909958]SAK 011/22 Eksterne prosjekt 2022
Silje orienterar om dei ulike eksterne prosjekta sentralt og hos regionane. 
a) [bookmark: _Toc100909959]Dansekurs
Dansekurset er finansiert av LNU mangfald og inkludering. Vi er tildelt 75 000 kr. Sentralleddet skal arrangere ei helg med danseglede for medlemmane i NBfU. 
b) [bookmark: _Toc100909960]Tilgjengelege menyar
Prosjektet er finansiert av LNU kultur, og vi er tildelt 300 000 kr. Det inneber både oppsøkjande verksemd frå NBfU til resturanstar der ein ønskjer å auke fokuset på tilgjengelege menyar, i tillegg til lansering av ein film med same tema.
c) [bookmark: _Toc100909961]Goalball i stereo
Dette arrangementet finansierast av Bufdir (fritidstiltak for personar med funksjonsnedsetting). Vi er tildelt 118 750 kr. Sentralleddet skal arrangere ei helg med fokus på goalball. Vi har og fått midlar til innkjøp av mikrofonar og anna lydutstyr for å kunne streame arrangementet.
d) [bookmark: _Toc100909962]Spark VM/Aktivitetshelg
Arrangementet finansierast av Bufdir (fritidstiltak for personar med funksjonsnedsetting), og vi er tildelt 84 550 kr. Sentralleddet har arrangert ei helg på Hurdal der vi sett fokus på korleis spark kan vere eit hjelpemiddel for blinde og svaksynte. 
e) [bookmark: _Toc100909963]Goalballhelg med region Midt
Region Midt-Noreg er tildelt 50 000 kr frå Owen Thoningens Legat for å arrangere ei gaolballhelg. 
f) [bookmark: _Toc100909964]Midnight Sun Maraton med Region Nord
Region Nord er tildelt 146 319 kr frå LNU Aktivitetstøtta for å delta på Midnight Sun Maraton i Tromsø. Dei har og overført delar av eit tidlegare prosjekt til 2022 for å få gjennomført det. Det er eit sikkerheitskurs. Dette er dei tildelt 150 000 kr til. 
g) [bookmark: _Toc100909965]Mestringsleir med Region Aust
Region Aust har fått 300 000 kr frå LNU Aktivitetsstøtta til å arrangere ein mangfalding mestringsleir for blind ungdom. 

[bookmark: _Toc100909966]SAK 012/22 Revidering av budsjett 2022
Styret går gjennom og reviderar budsjettet for 2022. Ingvild går gjennom det som er forselått endra, og legg inn endringane etter dei auka lønnsrammene til stillinga som organisasjonsrådgjevar. Budsjettet blir vedteke. 
Vedtak: Budsjettet for 2022 blir vedteke. 

[bookmark: _Toc100909967]SAK 013/22 Utarbeiding av ny samarbeidsavtale med NBF
Den nedsette gruppa, William, Henning, Nora og Ingvild, har notert seg ulike punkter som vi ønskjer å få med i avtalen, men dei har endå ikkje hatt møte med NBF. Det er planlagd i nær framtid. Styret får moglegheit til å kome med innspel. 
Vedtak: Saka blir teke til orientering. 

[bookmark: _Toc100909968]SAK 014/22 Årsmelding 2021
Styreleiar har i samarbeid med administrasjonen utarbeid eit utkast til årsmelding for 2021 som styret arbeidar ut i frå. Vi går gjennom endringsforslaga vi har, og årsmeldinga blir vedteke. 
Vedtak: Årsmelding 2021 blir vedteke. 

[bookmark: _Toc100909969]SAK 015/22 Frifond organisasjon
Organisasjonsrådgjevar, Vilde, opnar saka. Ho redegjer for korleis prosessen rundt frifond midlar har føregått tidlegare, og legg fram forslag om korleis vi kan effektivisere den. Gjennom den gamle prosessen søkjer administrasjonen om midlar på vegne av regionane på våren. Desse midlane skal brukast året etter, og rapporterast året etter igjen. Kontoret foreslår at regionane brukar frifond-midlane i søkjeåret, og rapporerar året etter. LNU har gitt klarsignal om at dette er ein moglegheit. Styret vedtar forslaget.
Vedtak: Dei interne retningslinjene for frifond-organisasjon blir vedteke.  

[bookmark: _Toc100909970]SAK 016/22 Trygg organisasjon
a) [bookmark: _Toc100909971]Retningslinjer for arrangørar
Styret går gjennom forgje styre sitt forslag til «retningslinjer for arrangør». Dokumentet er meint å vere ei form for hugseliste til arbeidsgrupper, Tryggleiksgruppa og ledsagarar som arrangerar noko i regi av sentralleddet, og til inspirasjon til regionane. Det blir gjort nokre endringar, og dokumentet blir vedteke. 
b) [bookmark: _Toc100909972]Trygg ambassadør
Ingvild orienterar frå Trygg ambasadør kurs hos LNU. Det var både foredrag og gruppearbeid gjennom dagen. Det var ho og Anna Eggen Skarbøvik som deltok. Dei skal kurse vidare som trygg ambassadørar på Tillitsvaldkonferansen. 
c) [bookmark: _Toc100909973]Årshjul for trygg organisasjon
Ingvild går gjennom årshjulet for Trygg organisasjon. Styret tenkjer det kan nyttast ved behov. 
Vedtak: Retningslinjer for arrangør blir vedteke og sakene blir teke til orientering. 

[bookmark: _Toc100909974]SAK 017/22 Medlemsrekrutering
Silje informerer. Vi skal sende e-post til BUA for høyre om vi kan stå på stand under Ungdomsleiren deira. Det blir og foreslått å bestille litt småting som kan vere i goodiebags, vi kan dele ut. Det er og kome innmeldings-knapp på nettsida til NBfU, så ungdommane kan melde seg inn der og då. Silje sender e-post, og ho og Nora bestillar ting saman med Vilde. Det skal og lagast ein arrangementsoversikt som skal vere i goodiebagane, og vi skal bruke ein snapchatreklame som har fungert bra tidlegare.
Vedtak: Saka blir teke til orientering. 

[bookmark: _Toc100909975]SAK 018/22 Kommunikasjon
Kommunikasjonsansvarleg, Nora, orienterar rundt kommunikasjonen den siste tida. Etter forgje sentralstyremøte har Instagram blitt rydda. Vi følger ikkje medlem, utanom sentralstyret. Dette er både for å promotere og gjere det enklare for medlem å finne oss. Følgjartalet har gått litt opp. 
Nora og Vilde skal lage månadsplanar og vekesplanar for det neste halvåret. For å inkludere fleire, har vi og byrja med vlogging av dei ulike arrangementa. Ingvild vlogga under aktivitetshelga, og Nora på sentralstyremøtet. Eit skriv med forventningar til dei som skal vlogge blir send ut i forkant. Det er ønskje om å få inkludert regionane meir gjennom vlogginga, spesielt no når årsmøtesesongen byrjar. 
Det blir foreslått å lage eit årshjul med oversikt over viktige datoar som kan nyttast til innlegg og anna. Nora tek ansvar for å lage den. 
Vedtak: Kommunikasjonsplan blir vedteke. Nora Sulejmani skal lage eit årshjul med oversikt over viktige datoar. 

[bookmark: _Toc100909976]SAK 019/22 Internasjonalt arbeid
Casper Rønning og Abelone Morkemo orienterar frå utvalet sitt arbeid så langt via telefon. Den 14. januar drog dei til Kenya saman med dagleg leiar, Irene Elise Hamborg. Dei hadde møter med både AFUB (Den Afrikanske blindeunionen) og deira ungdomspanel, samt deltok på introduksjonsseminar med Norec. Vidare har dei abeida med søknaden til Norec. Eit medlem av utvalet deltok og på Global disabilities 14. februar.
Vedtak: Saka blir teke til orientering. 

[bookmark: _Toc100909977]SAK 020/22 Interessepolitisk arbeid
Utvalet har hatt to møter så langt, og fordelt ein del arbeid seg i mellom. Dei skal ta stilling til val av leiar etter det fysiske møtet i mars. Det blir skuleringshelg 25.-27. mars for Interessepolitsik utval i samarbeid med menyprosjektet. Vilde følgjer opp utvalet frå administrasjonen og fungera som sekretær. Dei arbeida blant anna med likestilt familieliv, menyprosjektet, tilgjengelegheit i arbeidslivet, generell politisk påverknad og haldingskampanjer. Desse satningsområda blir det sett fokus på under skuleringshelga. 
Vedtak: Saka blir teke til orientering. 

[bookmark: _Toc100909978]SAK 021/22 Aktivitetshelg på Hurdal
Arbeidsgruppa for aktivitetshelga, beståande av Ingvild, Tina og Henning, orienterar resten av styret om arrangementet. Aktivitetshelga blei halden på Hurdal syn- og mestringssenter den 11.-13. februar. Det var til saman 30 deltakarar. Vi stilte med fem fellesledsagar. 
Fredagen bestod av goalballspeling, der nesten alle deltok, og sosialt med bursdagsfeiring av ein deltakar. Laurdag blei deltakarane delt i to, der den eine gruppa drog på badeland, medan den andre hadde opplegg i gymsalen og øvde på sparkkjøring. Gruppene byta aktivitet etter lunsj. Søndag arrangerte vi eigen Spark-konkurranse sidan Spark VM Utfor blei utsett på grunn av pandemien. 
Styret går og gjennom evalueringsskjema. Det er mange gode tilbakemeldingar på arrangementet, og styret noterar seg kva som kan gjerast annleis neste gong og forslag til andre arrangement. 
Vedtak: Saka blir teke til orientering. 

[bookmark: _Toc100909979]SAK 022/22 Tillitsvaldkonferansen
Tina orienterar frå planen til arbeidsgruppa så langt. Årets Tillitsvaldkonferanse skal haldast på Fornebu den 22.-24. april. Arbeidsgruppa er i god gang med å planlegge kva programmet skal innhalde og andre praktiske ting. Silje foreslår å sende ut ein mail til dei tillitsvalde for å høyre kva dei ønskjer å få ut av helga. Arbeidsgruppa skal fikse dette. 
Vedtak: Saka blir teke til orientering. 

[bookmark: _Toc100909980]SAK 023/22 Dansekurs
Silje informerer om endringane rundt dansekurset som er utsett på grunn av pandemien. Vi har fått flytta hotellreservasjonen til 20.-22. mai med minimale kostnadar. Avtalen med Danseløvene ,som skal halde kurs, er og blitt flytta. Det er rundt 30 påmeldte som vil få førsterett til å delta ved ny påmelding. Dei får påmeldingslink ei veke før dei resterande medlemmane. Tryggleiksgruppa og ledsagerar er informert, og rapporteringsfristen hos LNU mangfald og inkludering er utsett. 
Vedtak: Saka blir teke til orientering. 

[bookmark: _Toc100909981]SAK 024/22 Landsmøte 2022
Det blir sett ned arbeidsgruppe for Landsmøtet beståande av Henning, William og Ingvild. Tina er med å utarbeidar sakspapir. Landsmøtet skal haldast den 2.-4. september på Hurdal syn- og mestringssenter. Det kjem forslag til dirigentar og referentar, som arbeidsgruppe skal spørje.
Vedtak: Arbeisgruppe er sett ned og består av William Skauen, Henning Knudsen og Ingvild Bye. Tina Sleire Sandvik bistår i arbeidet rundt sakspapira.  

[bookmark: _Toc100909982]SAK 025/22 Evaluering av digitale arrangement
Styret evaluera dei digitale arrangementa som vart halden i slutten av november og desember. Ut i frå oppmøtet vel styret å ikkje fokusere på det digitale så mykje framover. Det er tydeleg at medlemmane er meir ute ettersom smittetiltaka er mindre strenge. 
Vedtak: Saka blir teke til orientering.  

[bookmark: _Toc100909983]SAK 026/22 Landsmøtevedtak om å auke finnansintekter
På Landsmøte 2021 blei forslag om å auke finansinntekta i budsjettet frå 3 500 kr til 25 000 kr vedteke. Styret einast om at Silje kontaktar inntektsansvarleg i NBF for å spør om råd rundt kva vi skal gjere vidare. Forslagsstillar skal inkluderast. 
Vedtak: Silje Solvang kontaktar inntektsansvarleg i NBF. 

[bookmark: _Toc100909984]SAK 027/22 Blind ungdom
Blindungdom podcasten blir igjen tatt opp for diskusjon. Styret ønskjer å oppretthalde podcasten som ein informasjonskanal. Det einast om at Nora, Silje og organisasjonsrådgjevar, Vilde, skal sjå vidare på kva tema som kan vere aktuelle for fleire episodar. 
Vedtak: Nora Sulejmani, Silje Solvang og organisasjonsrådgjevar Vilde Adolfsen ser på aktuelle tema til Blindungdom. 

[bookmark: _Toc100909985]SAK 028/22 Datoplan 2022
22.-24. april TVK, Fornebu
13.-15. mai Sentralstyremøte, Oslo
20.-22. mai Dansekurs, Oslo
Nordisk leir?
02.-04. september Landsmøte, Hurdal
16.-18. september Sentralstyremøte
23.-25. september Goalballturnering, Hurdal
11.-13. november NBfU-konferansen
Vedtak: Datoplan 2022 blir vedteke. 

